
gangid iku gasengat! mazas tu bakesay izip masengat, gatemu gaseba ay kenasianeman ku, nayau
anem na pinileppaw ku gaya, sidegapan ku ya tazusa ku menukub tu uRu seRai izip ku, yau kemuliseng ta
zaszasan ku, pageseR pa iku, yau lazing naung puzin temita, mai iku pagamay tu kenasinam na lazat ta,
azas pa iku patanan tu niala ku ay baquy.
gangid iku gasengat! gatanaq pa iku tu genalizaq ku ay, mewakawak tu lima, bais iku tu izip mai
ti tu niana genagaytisan. qunipay iku masawa? gaRuzani tiana masawa? ta izipan ku mai tu pasawa ay
Raynang, supaRan ku galilizagan ya genabinus ku, kulikuzan ku ya lazan na genabingus ku, ga kulikuzan
ni geRasan tu pasawan matiw masawa. mai gaRuzaku, mai iku nayau, wanma, melilizag ay genabinus Kku.
gangid iku gasengat! pasangyaw pa iku semagay, utani ya kapid na luzit ku, mai gaRupaya na
meRunanay, wantima pilay na izip seRai zineq na zapan meRagat. mulpun ti masawa! gangid iku
gasengat! temanan saleppaw, ta kenasianeman ku ay ta medaudan ay damu, meliway ti ziday!

meqgasiR, tatezuma ti ya deddan ta, ta sekawalu padames ti maRemagq, ta lezun padames ti sessen,

padames ti mesukaw gaizuanan ta, masang ta genabinusan na yencumin naquni matatapun tu ta tati ay?



